
Ko Hono Fakatonutonu e Fānaú 
ʻi he Founga ʻa e ʻEikí
Fakaafeʻi e kau mēmipa ʻo e kulupú ke nau fakakaukauloto pē ko ha mātuʻa kinautolu. Kole ange ke nau fili ha 
taha ʻo e ngaahi tūkunga ko ʻení ke aleaʻi fakataha: 

 1. ʻI hoʻo aʻu ki ʻapi mei he fakatau meʻakaí mo hoʻo fānaú, ʻokú ke sio ki hono kai ʻe hoʻo kiʻi taʻahine taʻu onó 
ha foʻi lole naʻá ne kaihaʻasi mei he falekoloá.

 2. ʻOku faʻa houtamaki ho foha taʻu 14 ki hono tehina taʻu 9. ʻOku faʻa hoko ʻeni ʻi he taimi ʻoku ʻikai ke ke ʻi ai 
aí. ʻOku haʻu ʻa e foha naʻe fakamamahiʻí ʻoku tangi ʻo ne tala atu kuo toe lea taʻeʻofa ange hono tokouá kiate 
ia.

 3. Kuó ke tatali ki hoʻo tama fefine taʻu 17 ke foki ki ʻapi mei haʻane feohi mo hono ngaahi kaungāmeʻá. ʻI he 
faifai peá ne foki mai ki ʻapí, kuo ʻosi e taimi naʻe tuku ange ke foki mai aí.

Kole ki hoʻo kulupú ke nau aleaʻi ʻa e ngaahi fehuʻi ko ʻení ʻi heʻenau fakafekauʻaki ki he tūkunga ne nau filí:

• ʻE tataki fēfē nai koe ʻe he meʻa naʻá ke ako mei he konga 2 ʻo e naunau teuteú ki hono ohi hake hoʻo fānaú? 
(Kapau ʻe fie maʻu, fakaafeʻi e kau mēmipa hoʻo kulupú ke nau toe vakaiʻi vave ʻa e konga 2.) 

• Ko e hā e faʻahinga talanoa te ke fai mo hoʻo kiʻi tamasiʻí? Ko e hā ha ngaahi nunuʻa te ke ala ʻoange ki he 
ngaahi tōʻonga hoʻo fānaú?

• ʻOku hoko fēfē hono fakatonutonu lelei ʻo ha fānau ko ha ngāue ʻo e ʻofá? (Vakai Tokāteline mo e Ngaahi 
Fuakava 95:1.)

